Stjórnarfundur
Mánudaginn 2. febrúar 2009 var haldinn stjórnarfundur kl. 19.15  Fundinn setti og stjórnaði formaður Úlfhildur Rögnvaldsdóttir.

1. Stjórnarkjör vegna næsta starfsárs
Listi til kjörs stjórnar og annarra trúnaðarstarfa, auk stjórnar sjúkrasjóðs lagður fram af uppstillinganefnd samþykktur.

Listinn er bókaður á fundi stjórnar og fulltrúaráðs dags. 2. febrúar 2009.
2.Námskeið

Ráðstefna “Hvað vilt‘upp á dekk! enn og aftur“ verður haldin 22. -24. mars 2009. Samþykkt að bjóða konum í stjórn og starfsmönnum félagsins að taka þátt.

3. Aðalfundur 2009
Aðalfundur ákveðinn 25. febrúar 2009 kl. 19.00. Fundarstaður 4. hæð Alþýðuhússins.

4. Leikhúsferð
Leikhús fyrir aldraða félaga í boði félagsins.  Samþykkt að sjá leikverk L.A. „Fúlar á móti“.
5. Endurhæfingarsjóður
Búið er að ráða starfsmann í starf ráðgjafa fyrir Eyjafjarðarsvæðið og er starfsstöð hans á 2. hæð Alþýðuhússins.  Auk atvinnurekenda mun ríkið og lífeyrissjóðir koma að þessum sjóði.  Stéttarfélögin við Eyjafjörð eru að semja um aðkomu að sjóðnum og geta í framhaldi af því farið að nýta sér þjónustuna fyrir félagsmenn sem eru á dagpeningum hjá sjúkrasjóðum félaganna.

6. Atvinnuleysi
Atvinnuleysi er mikið hjá félagsmönnum FVSA.  Nokkuð nýjar tölur sýna 110 á skrá þ.e. sem greiða félagsgjöld, 31 karl og 79 konur.  Þetta eru ekki tæmandi tölur, mun fleiri munu vera t.d. í hlutastarfi á móti bótum.

7. Kjaramál

Fjallað var um mjög erfiða stöðu í atvinnumálum og endurskoðunarákvæði kjarasamninganna.  sem eru til umfjöllunar samningsaðila í byrjun febrúar 2009.  Vísast í grein 16.1 í 16. kafla kjarasamnings.  Staðan er að aðilar vinnumarkaðar ASÍ og SA hafa verið í viðræðum undanfarið og bíða nú eftir viðbrögðum ríkisstjórnar.  Stjórn FVSA telur að frestun á launalið kjarasamnings komi til greina til 1. júlí n.k. ef félagsleg réttindi samningsins haldast.

8. Orlofsmál
Í boði sumar verða hús á Einarsstöðum, Ölfusborgum auk húsa félagsins.  Orlofsstyrkjum fjölgað. Niðurgreiddir gistimiðar á Edduhótel eins og áður auk þess samningur um afslátt á Fosshótel Lind, Reykjavík, 10% afsláttur í orlofsíbúðum í Bolungarvík. Samþykkt óbreytt leiguverð orlofshúsa frá félaginu. Athuga með afslátt í bændagistingu.

Fundi var frestað kl. 20 og haldið á fund stjórnar og fulltrúaráðs

Kl. 21.00 var fundi fram haldið

9. Sameign í Alþýðuhúsinu.
Ekki hefur enn náðst samkomulag um fyrirhugaðar framkvæmdir á sameign Alþýðuhússins, beðið er eftir nákvæmari kostnaðaráætlun. Á 3ju hæðinni er nauðsynlegt að fara að huga að breytingum og endurbótum sem mundu þá snúa eingöngu að eigendum þeirrar hæðar.

Rætt var um nýtingu hæðarinnar og Úlla, Einar, Svavar og Eiður sett í nefnd til að athuga þessi mál.

Fleira ekki gert, fundi slitið kl. 21.30
sign:: Úlfhildur Rögnvaldsdóttir, Einar Hjartarson Eiður Stefánsson, Svavar Hannesson, Friðbjörg Jóhannsdóttir, Elísabet Hallgrímsdóttir. 
Guðrún Guðmundsdóttir, Kristín Þorgilsdóttir, Erla Halls ritaði fundargerð.
